
เลือง เน ปอน แต อาํ เทิจ



พะเยซู อัง ซะ แพยก แซะ บยึ   

ซะ แพยก นัน เปน กาน แอง โอน เมิจ แคย็ พะเยซู เปน ควัน พะเจา   

เลือง แพยก ตํานา แอง ตา งานแตง ตี แอ็ย ปอ ปุจ โอน คยัม ตี 

เล็ห ตา งาน



มาลี เม พะเยซู ดวัห พะเยซู แค็ย ปุจ แอ็ย ปอ   

ลวจมานัน มาลี ดวัห ลูกนอง แค็ย แจ็ย อัง ตาม ตี พะเยซู ดวัห



พะเยซู ซัง แค็ย “จัก ปด ออก ซิห ป โอง”  

ลูกนอง นัน กา ซวน ออย แค็ย “ออก โอะ?”  

พะเยซู ทวาล แค็ย “เออะ”



อัห กา อัง ตาม พะเยซู ดวัห   

ลวจนัน พะเยซู แจ็ย ปด เอิด 

ออก ตา โอง นัน จัก โอน 

พดีงาน จิม ออย  

กา เปน แอม ปุจ เลาะ



ลูกนอง กา งืด ญอน พะเยซู 

แอง ออก กาย เปน ปุจ   

เมบ็ย พะเจา มา ล็อง 

เตา อังงกัดเน ปอน



พะเยซู ลบ อัง ซะ แพยก แซะ บยึ   

เมบ็ย อุ มา แจล พะเยซู คับ 

ลูกซิด จัก ตา เจียง เมเทา เปโต   

นํา แอ็ย เมบ็ย แล็ง เปน เคด เปน คัด อุ



พะเยซู ก็อง ที เมเทา เปโต   นํา กา งัล คับตี   

ลวจมานัน เมเทา เปโต ล็อห แอง ซะ โอน 

พะเยซู คับ ลูกซิด ปอง



เญิม กาง แจล คยัม โซะ ปวย แซะ ล็อง เล็ห ออ 

โนย ตา เจียง ตี พะเยซู อุ   

คยัม บอด คะมัด คยัม 

เงกิบ  คยัม เบอ  คยัม แวล   

แอ็ย แค็ย คยัม เมบ็ย 

ซะ กูด กา เล็ห โอน 

พะเยซู ลักซา  

พะเยซู และ ลักซา 

อัห ปอน ควะ จัห?



พะเยซู จวย อัห ปอน! คยัม ตี เล็ห และ 

พะเยซู นํา ลักซา ละ จี งัล จู ล็อง   

คยัม แวล กา มืล เล็ง ปอน



แกด ล็อง เล็ห และ พะเยซู เปน 

โลก พีตูด ซะอุด อ็อห นัง



พะเยซู กา ลักซา อัห 

งัล เมียนโนย



แกด ล็อง เมบ็ย ซะ กูด  กา เล็ห โอน พะเยซู เต็ก ซะ ปด ลํา 

นัง ออ   ญอน พะเยซู เปน ควัน พะเจา นํา ดวัห ซะ เอิด เล็ห   

ซะ กา ปง กํา นํา   

เญิม นัวะ เน อัห 

เมบ็ย ความซุก เวะ



เมบ็ย มา งิ เมบ็ย คยัม ซี ล็อง เอิด มู ออ ตี มืล แอ็ย ปอน เจ็น 

ตา เกิด  ซิห ตา จอง ออย ลาม เล็ห และ พะเยซู   

แต อัห กูด เล็ห แอ็ย ปอน ญอน คยัม แซะ   

อัห และ อังงกัดนา จัห?



อัห กา ซับ โนย งก็อห 

มอนกอ  เต เล็ห มอนกอ   

ลวจนัน คยัม ซี ล็อง กา พะโลง 

มู ออ บิห และ พะเยซู



พะเยซู เมิจ แค็ย อัห เมบ็ย ความเจือ   

นํา กา อู คับ คยัม แวล แค็ย 

“บาป มัห ปอน ลับ กาน 

ญกโตด โอน ลวจ เวะ   

ญก ตี โอย ล็อห 

ญ็อง มืล จัก ฮะ!”  

อัหคย็อง นัน กา 

ล็อห ญ็อง มืล จัก 

เลาะ อ็อห



ลวจมานัน โนย มา งิ พะเยซู กูด จัก ตา เลือ คับ ลูกซิด   

กา เมบ็ย งกืย จ็อง ปด นอก กูด 

แน็ย เลือ แต พะเยซู โอย อุ   

ลูกซิด เลียก จัก พย็อห 

พะเยซู กา เญิม อู แค็ย 

“อาจาน จวย อิห เดอ  

อิห เลียก เปล!”



พะเยซู อู คับ งกืย แค็ย “ญัง ฮะ!” เอ็ห กา งัล คับตี   

ลูกซิด อู โนย แค็ย “ล็อง เน เปน อัหนา จัห? งกืย จ็อง กา ปง 

กํา นํา”  อัห เจือ แค็ย ตี พะเยซู อัง ซะ แพยก แซะ 

บยึ ปอน ญอน นํา เปน ควัน พะเจา   

งิ แมะ อัห และ เมิจ 

พะเยซู อัง ซะ

แพยก เลีย เน



พะเยซู อัง ซะ แพยก

เลือง เน เล็ห เจ็น ตา พะคัมพี 

มัดทิว 8-9, มาลาโก 1-2, มาลาโก 4, 

ลูกา 4, ลูกา 8, ยอน 2

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จ ูล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ต ีแอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

